
Niam thiab Txiv pab tau tiv thaiv nkawv tus menyuam 
ntawm txoj kev tua nws tus kheej thaum nkawv saib tej 
yam uas ceeb toom.  
Saib tej kev pauv hauv yus tus menyuam tus cwj pwm thiab tej yam 
nws ua, xws li:

Thaum nws hais tias, “Kuv xav tuag xwb lauj,” los sis “Yeej zoo 
dua yog kuv tsis tau yug los.”
Nws tsis tshua xav ua dab tsi thiab tsis xav nyob ze nws tsev 
neeg thiab nws cov phooj ywg.
Tus cwj pwm pauv, tej kev pauv ntawm kev noj kev haus thiab 
txoj kev tsaug zog, ua tej yam txaus ntshai uas mob yus tus 
kheej los yog lwm tus, thiab nws noj tshuaj phem los sis haus 
cawv ntau dhau.
Thaum yus tus me nyuam muab nws cov khoom faib rau luag 
tus thiab nws hais tias, “sib ntsib dua” rau lawv zoo li lawv yuav 
tsis sib pom dua li.
Thaum yus tus menyuam txawm pauv sai sai ntawm kev tu 
siab rau kev zoo siab.
Nws poob cia siab thaum ib tug nws hlub xiam, poob ib tug 
hluas nkauj hluas nraug, nws nrog ib tug phooj ywg zoo sib 
cav sib cem heev, tej teeb meem hauv tsev kawm ntawv, nws 
raug kev thab plaub, xeeb menyuam thaum tseem hluas, los 
yog poob ib yam zoo kawg.

Niam thiab txiv pab tau 
thaum nkawv tham txog 
kev tua yus tus kheej.
Qhov no yeej nyuaj tham txog.  
Niam txiv feem coob txhawj hais 
tias yog nkawv sib tham txog 
kev tua yus tus kheej, nkawv tus 
menyuam yuav haj yam txiav txim 
siab ua li ntawd. Tiam sis cov 
menyuam feem coob uas xav tua 
lawv tus kheej twb xav txog qhov 
ntawd ua ntej lawm. 
Kev sib tham txog tej yam no yuav 
tsis ua rau yus tus menyuam haj 

yam xav tua nws tus kheej. Yog hais 
tias yus pom yus tus menyuam tej 
kev ua thiab tus cwj pwm pauv, cia li 
hais lus noog rau nws. “Koj tsis zoo 
li koj tus kheej lawm, ua li cas no?” 
“Zoo li koj muaj kev nyuaj siab lawm 
mas, kuv thiaj txhawj txog koj thiab 
koj txoj kev noj qab nyob zoo.”

Niam thiab Txiv pab tau 
thaum nkawv noog meej 
meej txog kev tua yus tus 
kheej.  
Vim tej lus noog no nyuaj hais, tsim 
nyog rau yus xyaum ntawm yus 
tus kheej ua ntej yus mus sib tham 
nrog yus tus menyuam kiag. “Koj 
puas xav hais tias koj lub neej yeej 
tsis yuav zoo dua lawm?” “Koj puas 
xav tias koj yuav ua mob rau koj tus 
kheej?” “Puas muaj tej lub sij hawm 
thaum koj nyuaj siab tshaj thiaj xav 
tua koj tus kheej.” “Koj puas tau npaj 
tua koj tus kheej?” 
“Koj puas tau xav txog ib lub sij 
hawm uas koj yuav tua koj tus kheej 
(hnub no, tag kis, los yog yav tom 
ntej)?” “Koj puas tau xav txog txoj 
kev uas koj yuav tua koj tus kheej?” 
Yog hais tias nws twb xav txog kev 
tua tus kheej lawm, tsim nyog koj 

Hais lus rau nws hais tias yus 
mam ua txhua yam yus ua tau 

kom tsom kwm saib xyuas nws.

noog nws ntxiv. “koj puas nrhiav tau yooj yim ib 
rab phom los yog tej tshuaj phem  
kom mob yus tus kheej.” “Koj nrhiav tau tej no 
qhov twg?” 
Yog hais tias nws muaj ib txoj kev npaj meej meej, 
qhov ntawd thxais tau hais tias nws muaj ib qho 
teeb meem loj. Cia li thov kev pab tsis khuv xim. 
Yeej tsim nyog rau yus mus cuag ib tug kws ntuas 
neeg, ib tug noj xwm los sis ib tug ntaus thawj. Tej 
cov noj cov ua uas nyob ib ncig yus yeej pab tau 
thiab. Koj yeej tsis nyob ib leeg xwb.

Nram no muaj ob peb yam uas pab tau 
yus thaum yus nrog yus tus menyuam 
sib tham.

• Yuav tau muab tej yam uas tab kaum yus 
 tshem tawm – xws li lub TV, lub xov tooj, 

thiab kev sib tham nrog luag tus.
• Nyob tus tus thiab hais lus maj mam.
• Noog lus thiab mloog zoo rau yus tus 
 menyuam. Hais lus rau nws zoo li koj tsis 

muaj nuj nqi tshaj nws.
• Txhob kav nej kev sib tham. Cia yus tus 
 menyuam hais lus thiab. Txhob cuam tshuam 
 nws cov lus, qw nrov, hais lus chim siab, los 

yog cem nws.
• Yog hais tias koj los yog koj tus menyuam 
 chim siab tuaj, tos ob peb chim ces rov qab 

sib tham dua.
• Ua tib zoo txhawb nqa yus tus menyuam, 
 txhob chim siab rau koj tus menyuam kev 

npau taws los yog kev tu siab nrho. 
• Ua tib zoo xav txog yav tom ntej thiab tam sis 

no. Txhob xav txog yav tas los.
• Yog hais tias yus tus menyuam tsis xav nrog 

yus tham, nplij nws lub siab kom nws paub 
tias yus hlub nws. Noog seb nws puas xav 
nrog lwm tus neeg tham zoo li ib tug thawj 
rau hauv yus lub xeem, ib tug xib hwb, los 
yog ib tug uas paub zoo txog qhov teeb 
meem no.

Yog hais tias yus ntshai tsam yus tus 
menyuam yuav tua nws tus kheej ces, 
ua raws li tej yam nram qab no.

• Txhob cia yus tus menyuam nyob ib leeg xwb.
• Piav rau yus tus menyuam hais tias, “Kuv hlub 
 koj, thiab kuv yuav nrhiav ib tug neeg uas to 
 taub koj thiab yuav pab koj.” Txhob cog lus 
 rau yus nws tias yus yuav zais nws qhov teeb 
 meem. Txhob thuam yus tus menyuam vim 
 hais tias nws xav tua nws tus kheej. Hais lus 
 rau nws hais tias yus mam ua txhua yam yus 

ua tau kom tsom kwm saib xyuas nws.
• Ntshawb nrhiav kev pab, hu 911 los sis thauj 

nws mus rau lub hoob maum.
• Yuav tau muab tej yam txaus ntshai tshem 
 tawm (zoo li tshuaj phem thiab rab phom) los 

sis muab tej no xauv hauv ib qho chaw.
• Hais rau nws hais tias, “Tsis yog koj ib leej 

xwb.” “Kev tua yus tus kheej kho tsis tau  
koj qhov teeb meem.” “Kuv mam li nrhiav kev 
pab rau koj.” 

